
ទស្សនវិស័យៈការអភិវឌ្ឍប្រកបដោយនិរន្តរភាពនិងប្រជាធិបតេយ្យសម្រាប់ប្រទេសកម្ពុជា
Vision:  Sustainable and democratic development for Cambodia




សិក្ខាសាលាផ្សព្វផ្សាយស្តីពីឧបករណ៍មិនបង្កទំនាស់ (Do No Harm) សម្រាប់អ្នកដឹកនាំអង្គការ
ថ្ងៃទី ២២​ វិច្ឆិកា ២០២១
សាវតា៖
អង្គការគណៈកម្មាធិការសហប្រតិបត្តិការដើម្បីកម្ពុជា (គ.ស.ក) គឺជាអង្គការសមាជិកភាពដែលឈានមុខមួយនៅកម្ពុជា។ នៅខែកញ្ញាឆ្នាំ២០២១ គ.ស.ក មានសមាជិកជាអង្គការអន្តរជាតិ និងក្នុងស្រុកចំនួន១៨៥ ព្រមទាំងបណ្តាញអង្គការ និងសមាគមនៅក្នុងខេត្តចំនួន១៥ ដែលធ្វើការលើវិស័យអភិវឌ្ឍន៍ផ្សេងៗ។ គ.ស.ក ដើរតួនាទីសំខាន់តាំងពីឆ្នាំ១៩៩០ ក្នុងការពង្រឹងសហប្រតិបត្តិការប្រកបដោយវិជ្ជាជីវៈ គណនេយ្យភាព និងអភិបាលកិច្ចរបស់សង្គមស៊ីវិល ដើម្បីឆ្លើយតបប្រកបដោយប្រសិទ្ធិភាព និងនវានុវត្តន៍ទៅនឹងបញ្ហាអភិវឌ្ឍនៅកម្ពុជា។
គម្រោងមិនបង្កទំនាស់ និងយកចិត្តទុកដាក់នឹងទំនាស់ (DNH-CSP) ត្រូវបានអនុវត្តដោយគ.ស.កចាប់តាំងពីឆ្នាំ២០១៥ ដោយមានការគាំទ្រថវិកាពី Bread for the World (BfdW)។ គម្រោងនេះគឺជាផ្នែកសំខាន់មួយនៃកម្មវិធីអភិបាលកិច្ច (GHP 2017-2021) របស់គ.ស.ក។ ដំណាក់កាលបច្ចុប្បន្នរបស់គម្រោងចាប់អនុវត្តពីថ្ងៃទី០១ មករា ២០២១ រហូតដល់ ៣១ ធ្នូ២០២៣។ គោលដៅចម្បងរបស់គម្រោងគឺ៖ សង្គមស៊ីវិលនៅកម្ពុជានឹងអាចជៀសវាងឥទ្ធិពលអវិជ្ជមានចេញពីការអនុវត្តកម្មវិធីអភិវឌ្ឍរបស់ពួកគេ។
មកទល់ពេលនេះ មានអង្គការចំនួន១១៥ បានទទួលការបណ្តុះបណ្តាលលើទស្សនៈទានស្តីពី ឧបករណ៍មិនបង្កទំនាស់ តាមរយៈការចូលរួមសិក្ខាសាលារយៈពេលពីរថ្ងៃ។ ៧០%ក្នុងចំណោមពួកគេអះអាងថា ការវិភាគពីទំនាស់ ការកំណត់កត្តាបែកបាក់ និងផ្សាភ្ជាប់ ការវិភាគគម្រោង និងការផ្ទេរធនធាន ព្រមទាំងសារបង្កប់ក្រមសីលធម៌ ជួយឱ្យពួកគេអាចដឹងជាមុននូវឥទ្ធិពលវិជ្ជមាន និងអវិជ្ជមានរបស់គម្រោង ហើយតាមរយៈនេះពួកគេអាចបង្កើតជម្រើសកែលម្អរបៀបអនុវត្តគម្រោង ឫកម្មវិធីរបស់ពួកគេ ដើម្បីកាត់បន្ថយផលជះអវិជ្ជមានឱ្យនៅតិចបំផុត និងបង្កើនផលជះវិជ្ជមានជាអតិបរិមា។ ព្រមជាមួយគ្នានេះផងដែរ អង្គការចំនួន៤៣ បានសហការរៀបចំសិក្ខាសាលាអនុវត្តឧបករណ៍មិនបង្កទំនាស់សម្រាប់អង្គភាពរបស់ពួកគេផ្ទាល់ ដែលក្នុងចំណោមនោះ ៥២%បានបញ្ជ្រាបឧបករណ៍មិនបង្កទំនាស់ទៅក្នុងផែនការ និងការអនុវត្តសកម្មភាពគម្រោងរបស់ពួកគេផងដែរ។

ដោយមើលឃើញពីសារៈសំខាន់នៃវគ្គបណ្តុះបណ្តាលនេះ អង្គការគ.ស.ក នឹងរៀបចំ សិក្ខាសាលាផ្សព្វផ្សាយស្តីពីឧបករណ៍មិនបង្កទំនាស់ ដែលមានរយៈពេលកន្លះថ្ងៃ នៅថ្ងៃទី២២ ខែវិច្ឆិកា ឆ្នាំ២០២១ តាមរយៈកម្មវិធី Zoom។
វត្ថុបំណង៖ 
· សិក្ខាកាមនឹងបានស្គាល់ពី ឧបករណ៍មិនបង្កទំនាស់ ព្រមទាំងទស្សនាទានជាមូលដ្ឋានផ្សេងៗ។ ពួកគេអាចពិចារណាក្នុងការបញ្ជ្រាបឧបករណ៍មិនបង្កទំនាស់ទៅក្នុងគម្រោង/កម្មវិធីរបស់ពួកគេ។
សិក្ខាកាមគោលដៅ៖
សិក្ខាសាលាផ្សព្វផ្សាយពីឧបករណ៍មិនបង្កទំនាស់ មានគោលដៅផ្តល់ជូនអ្នកចូលរួមចំនួនច្រើនបំផុត ៥០រូប ដែលជា សមាជិកថ្នាក់ដឹកនាំ និងគ្រប់គ្រង អង្គការ ឬសមាគម ដោយក្នុងមួយអង្គភាពច្រើនបំផុត ០២រូប។
· ការចុះឈ្មោះជាមុនត្រូវការចាំបាច់សម្រាប់សិក្ខាសាលានេះ ដោយតំណភ្ជាប់សម្រាប់ចូលរួម នឹងត្រូវបានផ្ញើរជូនតាមរយៈអ៊ីម៉ែលមួយថ្ងៃមុនសិក្ខាសាលាចាប់ផ្តើម។ 
· សូមចុះឈ្មោះត្រឹមថ្ងៃ ១៥ ខែវិច្ឆិកា ២០២១។
· កម្មវិធីសិក្ខាសាលានេះនឹងធ្វើជាភាសាខ្មែរ។
កំណត់សំគាល់៖ ដោយចំនួនមានកំណត់ គ.ស.ក នឹងជ្រើសរើសសិក្ខាកាមទៅតាមគោលការណ៍មកមុនទទួលបានមុន។

